
Shri Chakra Upanishad

శ్రీచక్రోపనిషత్ 

ఓం అథాహ వై శ్రీచక్రే  నిత్యాక్రాన్తే   ।
గౌరీర్మియాయ సలిలాని తక్షత్యేకపదీ ద్విపదీ సా చతుష్పదీ ।
అష్టాపదీ  నవపదీ బభూవుషీ సహస్రాక్షరా  పరమే వ్యోమన్ ॥
ఇతి ప్రత్యహం  ససఙ్గతి  సహస్రం  కలశాన్ స్థాప్య  శతం వా నవ వా
సర్వాభావే పూర్ణాభిషేకం  చరేత్ । అష్టాష్టకం   చరేత్ । పఞ్చపఞ్చకం
వా చరేత్ । సర్వాభావే శతం పూజయేత్ । అమృతత్వం గచ్ఛతి ।
శ్రీచక్రన్యాసం   చరేత్ । స వ్యాపకత్వం గచ్ఛతి ।మూలాధారాద్బిలాన్తం
క్రమేణ  న్యసేత్ । స్వరాట్చక్రం  విరాట్చక్రం  సమాట్చక్రం  విరాజ్యచక్రం
విశ్వరూపచక్రం  శత్రుజిచ్చక్రం   క్రమేణ  సప్తకలామయం న్యసేత్ ।
స శివో భవేత్ । స కవిర్భవేత్ । స సర్వసిద్ధీశ్వరో  భవేత్ ।
స నవనాథాధిష్ఠితో  భవేత్ । స భువనారాధితో భవేత్ । నిర్వికల్పేన
మనసా యశ్చరేచ్ఛక్తిదేహే  స కాలీరూపో భవేత్ । వినా శక్తిం న మోక్షో
న జ్ఞానం  న సత్యం న ధర్మో న తపో న హరిర్న హరో న విరిఞ్చిః ।
సర్వం శక్తియుక్తం  భవేత్ । తత్సంయోగాత్ సిద్ధీశ్వరో  భవేత్ ।
ఇతి శివమ్ ॥
(శాక్త-ఉపనిషదః)
ఇత్యాథర్వణే సౌభాగ్యకాణ్డే శ్రీచక్రోపనిషత్   సమాప్తా ।

